
Umsögn um frumvarp til laga um Lýðheilsustöð.

Afstaða áfengis- og vímuvarnaráðs til frumvarps til laga um Lýðheilsustöð er óbreytt 
frá fyrri umsögn. Ráðið telur að leggja þurfi meiri vinnu i að undirbúa frumvarpið til 
að líklegt sé að það veiti lýðheilsustarfi í landinu brautargengi. Áfengis- og 
vimuvarnaráð vill sérstaklega vekja athygli á eftirtöldum atriðum:

• Skilgreining á hugtakinu lýðheilsa i fyrirliggjandi frumvarpi er takmörkuð. Til 
að tryggja sameiginlegan skilning á hugtökum og markmiðum er mikilvægt að 
skilgreiningar þeirra séu skýrar.

• Áfengis- og vímuvarnaráð telur mikilvægt að tryggja sjálfstæði 
Lýðheilsustöðvar, sem þekkingarsmiðju, sem verði leiðandi afl i stefnumótun 
um lýðheilsu á Islandi.

• Óljóst er kveðið á um hlutverk stöðvarinnar i rannsóknum. Lagt er til að í 3. 
gr., lið c. standi: „að fylgjast með, afla upplýsinga um og koma á framfæri 
nýrri þekkingu og reynslu...“ Jafnframt er lagt til að 3. gr., liður g. verði: „að 
efla kennslu og rannsóknir á sviði lýðheilsu...“ Áfengis- og vímuvarnaráð 
leggur áherslu á að byggja þróun lýðheilsustarfs á rannsóknum og nýjustu 
þekkingu hverju sinni.

• Stjómskipulag Lýðheilsustöðvar i fyrirliggjandi frumvarpi er ekki skýrt. 
Tvöföldu ráðgjafarkerfi er lýst með landsnefnd um lýðheilsu og 
sérfræðiráðum. Framkvæmdaferli er ekki dregið fram að öðru leyti en að 
forstjóri virðist nokkuð einráður. Verkaskipting milli Lýðheilsustöðvar annars 
vegar og Landlæknisembættisins hins vegar er ekki skýrt. Aðkomu félaga og 
stofnana sem vinna að lýðheilsu, t.d. Lýðheilsufélagsins, heilsugæslu, skóla og 
félagsþjónustu, er ekki lýrt. Mikilvægt er að stjórnskipulag og hlutverk 
stövarinnar sé sem skýrast til að fyrirbyggja misskilning og árekstra við 
útfærslu verkefna. Einnig er mikilvægt að þeir sem starfa innan eða i tengslum 
við Lýðheilsustöðina hafi Qölbreyttan faglegan bakgrunn og reynslu. Spyrja 
má hvort nauðsynlegt sé að bæta bæði forstjóra og fjármálastjóra við 
núverandi starfsfólk einstakra ráða.

• Áfengis- og vímuvarnaráð leggur til að nafni Áfengis- og vímuvarnaráðs verði 
breytt i Vímuvarnaráð. Áfengis- og vímuvamaráð er langt nafn og oft óþjált i 
notkun.

• Undanfarin ár hefur Áfengis- og vímuvarnaráð haft umsjón með 
Forvarnasjóði. Mikilvægt er að það fé sem skilgreint er til vímuvarna

sérstaklega skv. núgildandi lögum verði ekki skert með tilkomu 
Lýðheilsustöðvar.

• Ástæða er til að samræma ákvæði um hlutverk ráðanna sem nefnd eru í 
frumvarpinu eftir þvi sem kostur er. Lagt er til að í 6. gr. verði bætt til 
samræmis við gr. 9 um Tobaksvarnaráð: „Leita skal álits ráðsins á öllum 
reglugerðum sem snerta áfengissölu og vímuvarnir.“ Spyrja má hvers vegna 
það á að vera hlutverk áfengis- og vímuvarnaráðs að hafa eftirlit með að 
ákvæðum laga og reglugerða um áfengis- og vímuvarnir sé framfylgt þegar 
sambærilegt hlutverk er ekki skilgreint fyrir hin ráðin.

Áfengis- og vímuvarnaráð ítrekar að ráðið hefur aðeins starfað i fjögur ár i núverandi 
mynd. Innan ráðsins hafa þær hugmyndir komið skýrt fram að fjögurra ára starfstími 
sé of stuttur til að hægt sé að meta árangur starfsins og að skynsamlegt væri að ráðið 
fengi að vinna áfram samkvæmt óbreyttum forsendum.

Áfengis- og vímuvarnaráð,

